
“Naxçıvan Muxtar Respublikasında yeni istilik elektrik stansiyasının tikintisi  

ilə bağlı tədbirlər haqqında” Azərbaycan Respublikası Prezidentinin 2024-cü il  

23 dekabr tarixli 418 nömrəli Sərəncamının icrasının təmin edilməsi barədə 

  

 

“Naxçıvan Muxtar Respublikasında yeni istilik elektrik stansiyasının tikintisi ilə bağlı 

tədbirlər haqqında” Azərbaycan Respublikası Prezidentinin 2024-cü il 23 dekabr tarixli 

418 nömrəli Sərəncamının icrasını təmin etmək məqsədilə: 

 

1. Azərbaycan Respublikasının İqtisadiyyat Nazirliyi “Naxçıvan Muxtar 

Respublikasında yeni istilik elektrik stansiyasının tikintisi ilə bağlı tədbirlər haqqında” 

Azərbaycan Respublikası Prezidentinin 2024-cü il 23 dekabr tarixli 418 nömrəli 

Sərəncamının (bundan sonra – Sərəncam) 1-ci hissəsini nəzərə alaraq Naxçıvan Muxtar 

Respublikasının Nazirlər Kabineti, Azərbaycan Respublikasının Dövlət Neft Şirkəti, 

“Azərenerji” Açıq Səhmdar Cəmiyyəti və icra prosesində müəyyən ediləcək digər aidiyyəti 

dövlət orqanları (dövlətin hüquqi şəxsləri) ilə razılaşdırmaqla, tikiləcək yeni istilik elektrik 

stansiyasının ötürücü şəbəkəyə qoşulması və bundan irəli gələn digər zəruri 

infrastrukturun təkmilləşdirilməsi üzrə işlərin maliyyələşdirilməsi üçün tələb olunan 

vəsaitin layihənin həyata keçirilməsi mərhələsinə uyğun olaraq dövlət büdcəsinin dövlət 

əsaslı vəsait qoyuluşu xərclərinin bölgüsündə (investisiya xərcləri) nəzərə alınması ilə 

bağlı təkliflərini Azərbaycan Respublikasının Nazirlər Kabinetinə təqdim etsin. 

 

2. Naxçıvan Muxtar Respublikasının Nazirlər Kabineti, Azərbaycan Respublikasının 

İqtisadiyyat Nazirliyi, Azərbaycan Respublikasının Maliyyə Nazirliyi, Azərbaycan 

Respublikasının Energetika Nazirliyi, Azərbaycan Respublikasının Dövlət Neft Şirkəti, 

“Azərenerji” Açıq Səhmdar Cəmiyyəti və “Azərişıq” Açıq Səhmdar Cəmiyyəti 

Sərəncamdan irəli gələn digər məsələləri həll etsinlər. 

3. Bu Sərəncamın icrası Azərbaycan Respublikası Nazirlər Kabineti Aparatının 

Sənaye və energetika şöbəsinə həvalə edilsin. 

 

4. Bu Sərəncam imzalandığı gündən qüvvəyə minir. 

